
Cueste lo que cueste 
«Cueste lo que cueste/ se ha de 

conseguir, que vuelva el Rey de Es-
paña/ a la Corte de Madrid»... 

Aralarren eta Amezkoetan bizia 
uzterakoan hitz horietxek kantatzen 
zituzten gure arbasoek; askotan zer 
esaten ote zuten ere ulertzen ez zute-
larik. «Erregek emon dau/ errege-
berbia» osatzen zuten euskaraz, eta 
kitto. 

Zer ikusi behar zuen, ordea, gure 
herr i -arazoak; eta Madrilera, 
gosta-ala gostarik, Carlos María 
Isidro eramateak? Ezer ez, bistan da. 
Baina urteak eta urteak, eta oinazetan 
oratutako belaunaldi osoak, pasa dira 
horretaz herri zoritxarreko hau jabe-
tzeko. 

Txapeldunak baikara euskaldunok 
(erremalak «harki»en eta traidoreen 
eskuetan utzi dituzten herri guztiak 
bezala) gure nazio-arazoa (gure 
nazio-arazoa, bai) desbideratzen. 

Gure herriaren ardatza, muina, 
odola eta gako bakarra (bakarra, bai) 
euskara da. Euskarak egiten baikaitu 
herri. 

Areago herri gisa desagertzeko 
kinka ezin larriago honetan, euskara 
da helburu nagusia, edozeren gai-
netik ezarri beharrekoa. Gu baino ha-
maika aldiz indartsuago izanagatik, 
flandretarrek, beren nazio-hizkuntza 
defenditzerakoan, bat egiten dute 
beti; beste edozein desberdintasunen 
gainetik. 

Guk sekula ez. 
Guk beti dugu lehentasuna merezi 

duen beste zerbait: Carlos María 
Isidro, Eliza saindua, Baionako 
Paktoa, marxismo-leninismoa, anti-
marxismoa, COPEL, «bloke demok-
ratikoa», klase-borontea, edo Ma-
homet. Beti «ttaka»»: nazio-arazoari 
degokiona, atzera. 

Eta gure alienazio eta saldukeria 
guztien bilduma kiratsa beterik ez 
den PNVa, zipaio-jokabide horien 
eredu bihurtu zaigu egun hauetan: 
«ikastola bai, baina»...; «euskal egun-
karia bai, baina».. . «Nor dago 
atzean?» 

Nor dago, ordea, Arzallus eta 
«Pacto»aren atzean? 

Ixo!! Badantzut: «Cueste lo que 
cueste»... 

